
				ఈ పుట అచ్చుదిద్దబడ్డది



విద్యుత్తు బిసీలురో...





విద్యుత్తు బీసీలురో ఓరన్న విప్లవం దెస్తున్నరు

కదిలొచ్చె పులిబిడ్డలై మాయన్న కదముదొక్కుతున్నరు

అడుగడుగునా నాటి మనుధర్మ పాలనే

అడ్డుదగిలి మనని అణిచివేస్తుందని

అన్నదమ్ములోలె కలిసేటి బీసీల

విడదీసె ఎత్తుల ఏస్తూనే ఉండ్రని

ఎట్లయిన బీసీల ఐక్యంగ నడుపంగ

ఉగ్రరూపము దాల్చె ఉద్యోగ సంఘము           ॥విద్యుత్తు॥


ఎన్నేండ్లు గడిసినా ఉన్న ఉద్యోగమే

ప్రమోషనే లేని పాడు బతుకైపాయె

చట్టసభలల్లోన అడిగెటోడు లేక

బీసీల బతుకేమో పట్టుబండలాయె

విద్య ఉద్యోగాలు రాజకీయాలల్ల

రిజర్వేషన్లడిగి రణరంగమే జేయ              
॥విద్యుత్తు॥


అవమానమే మోసె బీసీల మీద

ఏ అట్రాసిటి కేసు చెల్లదని అంటుండ్రు

ఎనకటి నుంచైనా ఏ చరిత జూసిన

బడుగు బలహీనులు బాంచలే నంటుండ్రు

అట్టడుగు వర్గాలకణిచేయబడ్డోల్లకు

అట్రాసిటి చట్టమందజేయాలంటు             
॥విద్యుత్తు॥


అడుగడుగునా కుటిల వలసాంధ్ర పాలనే

అడ్డుదగిలి మనని అణిచివేస్తుందనీ






అంబటి వెంకన్న పాటలు

